
Монгол Улсын Их Хурлын 2022 оны ээлжит бус чуулганы

 Ёс зүй, сахилга хариуцлагын байнгын хорооны 08 дугаар сарын 
30-ны өдөр /Мягмар гараг/-ийн хуралдааны товч тэмдэглэл


Ёс зүй, сахилга хариуцлагын байнгын хорооны дарга Б.Бат-Эрдэнэ ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 10 гишүүнээс 6 гишүүн хүрэлцэн ирж, 60.0 хувийн ирцтэйгээр хуралдаан 16 цаг 00 минутад Төрийн ордны “Их засаг” танхимд эхлэв. 

Томилолттой: Б.Энхбаяр; 


Чөлөөтэй: Ш.Адьшаа, С.Бямбацогт, Л.Энх-Амгалан.

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа хуралдаанд оролцов.

Нэг.Байнгын хорооны даргыг сонгох тухай
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, референт Ц.Энх-Амгалан нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Баагаагийн Баттөмөрийг Байнгын хорооны даргад нэр дэвшүүлж байгаа талаар танилцуулав. 


Улсын Их Хурлын гишүүдээс асуулт, санал гараагүй болно. 


Б.Бат-Эрдэнэ: Ёс зүй, сахилга хариуцлагын байнгын хорооны даргаар Улсын Их Хурлын гишүүн Баагаагийн Баттөмөрийг сонгохыг дэмжье гэсэн санал хураалт явуулъя.

Зөвшөөрсөн:
 6

Татгалзсан:

 0

Бүгд:


 6

100 хувийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Б.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов. 

Байнгын хорооны хуралдаанаар 1 асуудал хэлэлцэв.
Хуралдаан 06 минут үргэлжилж, ирвэл зохих 10 гишүүнээс 6 гишүүн хүрэлцэн ирж, 60.0 хувийн ирцтэйгээр 16 цаг 06 минутад өндөрлөв. 
Тэмдэглэлтэй танилцсан:

ЁС ЗҮЙ, САХИЛГА ХАРИУЦЛАГЫН

БАЙНГЫН ХОРООНЫ ДАРГА



Б.БАТ-ЭРДЭНЭ

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ

ЁС ЗҮЙ, САХИЛГА ХАРИУЦЛАГЫН БАЙНГЫН ХОРООНЫ 08 ДУГААР
САРЫН 30-НЫ ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Б.Бат-Эрдэнэ: Байнгын хорооны эрхэм гишүүдийн энэ өдрийн амгаланг айлтгая.
Байнгын хорооны гишүүдийн олонх хүрэлцэн ирсэн тул Ёс зүй, сахилга хариуцлагын байнгын хорооны 2022 оны 8 сарын 30-ны өдрийн хуралдаан нээснийг мэдэгдье.
Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь хуралдаанд хүрэлцэн ирсэн гишүү, хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулна.

Хуралдаанд хүрэлцэн ирсэн гишүүдийг танилцуулъя. Б.Бат-Эрдэнэ Хэнтий 18 дугаар тойрог ирсэн, Х.Баделхан Баян-Өлгий 2 дугаар тойрог ирсэн, Б.Баттөмөр Дархан-Уул аймаг 19 дүгээр тойрог ирсэн, Б.Баярсайхан Завхан аймаг 9 дүгээр хүрэлцэн ирсэн, Б.Бейсен 2 дугаар тойрог Баян-Өлгий аймаг хүрэлцэн ирсэн.

 Бямбацогт гишүүн яаман дээр ажилтай байгаа, чөлөө авсан. Жамъянгийн Мөнхбат Архангай аймаг 1 дүгээр тойрог хүрэлцэн ирсэн. 
Гишүүдийн ирц 60 хувийн ирцтэй байгаа тул хуралдааныг үргэлжлүүлэн явуулна. Ирцийг танилцуулж дууссан.

Байнгын хорооны хуралдаанаар хэлэлцэх асуудлыг танилцуулъя.
1 асуудал хэлэлцэнэ. 

Байнгын хорооны даргад нэр дэвших тухай асуудлыг хэлэлцэнэ. Хэлэлцэх асуудал дээр саналтай гишүүд байна уу. Алга байна.

Хэлэлцэх асуудалдаа оръё.

Байнгын хорооны даргад нэр дэвших тухай асуудлыг хэлэлцэнэ.

Улсын Их Хурал дахь Монгол Ардын намын бүлгээс Байнгын хорооны даргад нэр дэвшүүлэх талаар танилцуулна. Хэн танилцуулах билээ.
Ажлын албад хэлсэн үү. Хэн ирэх вэ. 
Улсын Их Хурал дахь Монгол Ардын намын бүлгийн дэд дарга Хүрэлбаатарын Булгантуяа танилцуулга хийнэ.
Булгантуяа гишүүний микрофоныг нээж өгөөрэй.

Х.Булгантуяа: Байнгын хорооны дарга, эрхэм гишүүд ээ, Улсын Их Хурлын дэгийн тухай 26.1.3-ын дагуу Улсын Их Хурал дахь Монгол Ардын намын бүлгээс Баагаагийн Баттөмөр гишүүнийг Ёс зүй, сахилга хариуцлагын байнгын хорооны даргад нэр дэвшүүлж байна.

Б.Бат-Эрдэнэ: Булгантуяа даргад баярлалаа. 

Байнгын хорооны даргад нэр дэвшүүлэх талаар өөр саналтай гишүүд байна уу. Алга байна. 

Байнгын хорооны даргад нэр дэвшүүлж дууслаа.

Үг хэлэх гишүүд байна уу. Алга байна.
Гишүүд асуулт асууж, үг хэлж дууслаа.

Санал хураалт явуулна. 

Улсын Их Хурлын гишүүн Баагаа овогтой Баттөмөрийг Ёс зүй, сахилга хариуцлагын байнгын хорооны даргад нэр дэвшүүлэх нь зүйтэй гэсэн томьёоллоор санал хураана. Санал хураалт явуулъя.

Санал хураалтын дүнг танилцуулъя. Хуралдаанд оролцсон гишүүд 100 хувийн саналаар Улсын Их Хурлын гишүүн Баагаагийн Баттөмөрийг Ёс зүй, сахилга хариуцлагын байнгын хорооны даргад дэмжлээ.
Байнгын хорооны санал, дүгнэлтийг чуулганы нэгдсэн хуралдаанд оруулна. Санал, дүгнэлтийг Улсын Их Хурлын гишүүн Баярсайхан танилцуулна.

Байнгын хорооны даргад нэр дэвшүүлэх тухай асуудлыг хэлэлцэж дууслаа.

Ёс зүй, сахилга хариуцлагын байнгын хорооны хуралдаанаар хэлэлцэх асуудал дууссан тул энэ өдрийн хуралдаан өндөрлөснийг мэдэгдье.

Хуралдаандаа идэвхтэй оролцсон Байнгын хорооны гишүүддээ их баярлалаа. 

Хуралдаан өндөрлөснийг мэдэгдье.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

